
AnDpREs Diaz, Ramon pe (2013): Grama-
tica comparada de las lenguas ibé-
ricas. Xixon: Ediciones Trea, 822 pp.

Coflecemos a Ramoén de Andrés Diaz (Uni-
versidad de Oviedo) polas sias numerosas e
variadas contribuciéns vinculadas a lingua as-
turiana. Neste dmbito, son destacables os seus
estudos de gramdtica descritiva, mais tamén
as suas investigacions arredor de cuestions de
sociolinguistica, normativa, dialectoloxia e to-
ponimia. Porén, o que o autor nos ofrece neste
volume é algo ben distinto dos traballos aos
que nos ten acostumados e é tamén un tipo
de obra a que, en xeral, estamos pouco habi-
tuados no ambito da lingtistica peninsular:
tratase dunha Gramdtica comparada de las len-
guas ibéricas. O seu transparente titulo danos
xa unha idea do que neste libro imos atopar:
unha descricién sinéptica e comparativa das
gramaticas das diferentes linguas da penin-
sula Ibérica, nomeadas asi polo autor na sua
introducién: galegoportugués, asturleonés,
castelan, vasco, aragonés, aranés e catalan.
Considerando as linguas exclusivamen-
te como sistemas glotoldxicos e deixando
a un lado a sua vertente social e cultural, De
Andrés escarva nas suas estruturas internas,
tanto no nivel fénico coma no morfosintacti-
co, e vai debullando e contrastando os seus
componentes constitutivos. A través do méto-
do comparativo, preténdese chegar tanto as
semellanzas coma as diferenzas, isto &, tanto
aos trazos comuns a todas as linguas ibéricas
coma a aqueloutros que dotan cada sistema
dun aspecto propio e inconfundible. Valese
nas suas explicacions de numerosas taboas
comparativas e cadros sinépticos e tamén dun
abondoso exemplario dos fendmenos trata-
dos. Di o autor na primeira lifa do traballo que
esta obra foiideada e elaborada «pensando en
los estudiantes de linglistica hispanica y en
todas aquellas personas que deseen acercar-
se a la realidad de las lenguas de la Peninsula
Ibérica». Esta intencion didactica que o anima,
seguramente alimentada pola sua condicién
de profesor de filoloxia, non se abandona
nunca ao longo do voluminoso manual, ofre-
céndonos aos lectores todo tipo de facilidades
para chegarmos a comprender a configura-
cién interna dos sistemas linglisticos ibéricos;
boa ilustracién do didactismo que move a De
Andrés son eses cadros e taboas comparativas

© 2014 Estudos de lingliistica galega 6, 273-293



Recensidns

283

e os cuantiosos exemplos, asi coma a clareza
expositiva do traballo e unha organizacién
dos contidos ben orientada para a sua mellor
inteleccion.

A Gramdtica comparada é, polo tanto, un
tratado sincrénico, descritivo e contrastivo das
linguas ibéricas. Porén, nas oitocentas paxinas
que a obra ocupa, non soamente se da conta
do estado actual dos fendmenos, senén que
se adopta tamén a perspectiva diacronica e
se expofen os diverxentes camiios evolutivos
que os distintos sistemas linglisticos anda-
ron ata chegaren a sua configuracion actual.
Lémbranos neste senso a clasicos manuais de
lingliistica roménica coma o de Lausberg ou
o de lordan e Manoliu, a través dos cales nos
achegamos & fragmentacién da Romania e &
diverxente evolucion linglistica das que nos
seus comezos eran variedades diatdpicas do
latin. De Andrés reduce aqui o ambito de estu-
do, centrdndose soamente na Iberorromania,
e introduce ademais unha lingua cunha orixe
e cunha fisionomia ben distintas das demais:
o vasco. Contemplado xeralmente coma o in-
grediente exotico na composicién linglistica
peninsular, o éuscaro non adoita incluirse en
traballos comparativos deste tipo, reservados
en exclusiva para as linguas romances. Porén,
o autor afronta o reto de buscar tamén puntos
de conexién e comparanza entre vasco e varie-
dades romanicas. E, desde o noso punto de vis-
ta, sae ben airoso do desafio. Certo é que, tal e
como se volverd indicar mais adiante, en moi-
tos dos capitulos do manual cémprelle dedicar
as particularidades do vasco unha epigrafe es-
pecial, mais é certo tamén que, ao caron das
diferenzas, si atopa e fai explicitas similitudes
formais e funcionais entre a lingua éuscara e os
demais sistemas lingliisticos peninsulares.

Ao ir narrando a historia interna das lin-
guas, Ramén de Andrés vaise detendo nas
evolucidns diverxentes que dividiron a Ibe-
rorromania en diferentes areas lingisticas
e dialectais. Asi pois, podemos afirmar que
a Gramdtica comparada, sen pretender ser
un manual de dialectoloxia, bebe tamén da
xeografia linglistica. En cada capitulo, expdn
0 autor as mudanzas acaecidas nun determi-
nado elemento co pasar do tempo, mudanzas
gue en moitos casos foron diferentes segundo
0 espazo xeografico e implican, consecuente-
mente, repartos dialectais diversos que son
contemplados, descritos e ilustrados por me-

dio de mapas. Doutra banda, ainda que o au-
tor parte nas slias comparacions da variedade
estandar de cada lingua, tal e como indica na
introducién, repara tamén ao tratar algun dos
fendmenos en variedades dialectais cuxas so-
luciéns difiren das recollidas nas variedades
normativas.

Recapitulando o ata agora dito, combi-
nanse nesta obra os métodos e coflecementos
da gramatica descritiva, da gramatica contras-
tiva, da gramatica histérica e da xeografia lin-
gliistica. Pofiendo un exemplo ben concreto
do proceder do autor, ao tratar a ditongacién
ou mantemento das vogais latinas E e 0, De
Andrés parte de formas coma CERTU e CORPUS e
ofrece nun cadro sindptico os seus diferentes
resultados nas linguas ibéricas (incluindo nesa
taboa latinismos vascos). Ao facer este labor
caracteriza e compara sincronicamente un
elemento das linguas (gramética descritiva),
ao tempo que expon a orixe dese elemento
actual (gramética histérica). Finalmente, leva
ao mapa e comenta os diferentes resultados
peninsulares, tendo en conta non soamente
as variantes maioritarias, sendn tamén aque-
las que ocupan un reducido espazo xeografi-
co (xeografia linglistica).

Polo que atinxe & stia organizacion, a
Gramdtica comparada de las lenguas ibéricas
estrutUrase en dezasete capitulos mais unha
introducién previa na que o autor da conta do
que quere ofrecerlle ao lector con esta obra
e unha parte final destinada & bibliografia.
No primeiro capitulo achégase aos sistemas
gréficos dos diferentes dominios linguisticos;
ainda que a ortografia non forme parte da
estrutura interna das linguas, dedicalle este
espazo coa finalidade de que o publico non
especializado poida interpretar logo correcta-
mente as numerosas palabras escritas ao lon-
go do manual. Os dezaseis capitulos restantes
agrupanse en duas partes ben diferenciadas: a
primeira centrada no nivel fénico dalinguaea
segunda, no nivel morfosintactico.

Nivel fénico

A primeira parte da Gramdtica comparada
(capitulos segundo e terceiro) constitlie unha
complexa e minuciosa descricién dos sons das
linguas ibéricas, primeiro dos vocalicos e logo
dos consonanticos. Combinando sincronia e
diacronia, Ramén de Andrés non soamente
explica e compara a constitucion dos actuais



284

Recensions

sistemas fénicos peninsulares, senén que se
achega tamén as suas orixes e 4 mudanzas
que se foron operando neles co devir dos sé-
culos ata desembocaren nas suas configura-
ciéns modernas.

Asi, no tocante ao vocalismo (capitulo se-
gundo), parte do sistema do latin vulgar oc-
cidental, con sete unidades e catro graos de
apertura e, desde ai, desde a orixe comun, vai
describindo e contrastando os diferentes tridn-
gulos vocélicos peninsulares. Céntrase primei-
ro nos sistemas continuadores (os do galego,
portugués, catalan e aranés), aqueles cuxa
estrutura mais se asemella & do orixinal e logo
nos simplificadores (os do aragonés, casteldn e
asturleonés), aqueloutros que reduciron de ca-
tro a tres os graos de apertura e, en consecuen-
cia, de sete a cinco as unidades constituintes;
ao carén destes ultimos sitla o vocalismo vas-
co que, ainda que cunha orixe e historia ben
diferentes, presenta hoxe unha configuracién
idéntica & dos sistemas centroibéricos.

Non se detén o autor no vocalismo ténico,
sendn que se achega tamén &s particularida-
des da posicidn atona, tanto final coma non fi-
nal, e as simplificacions que esta produce nos
sistemas, distinguindo entre linguas de subsis-
tema dtono constante (o aragonés, o castelan,
o asturleonés e o vasco) e linguas de subsis-
tema dtono reducido (o galego, o portugués,
o cataldn, o aranés, o mirandés e os dialectos
occidentais do asturleonés).

Xunto & evolucién vocalica regular, son
esmiuzadas tamén aqui as desviacidns na re-
gularidade da secuencia evolutiva, isto &, as
alteracions vocalicas desencadeadas por mul-
tiples factores: polo efecto dunha consoante
nasal, polo efecto do iode, polo efecto doutra
vogal proxima (metafonias), etc.

Finalmente, este capitulo dedicado ao
estudo do vocalismo péchase cunha ampla
epigrafe centrada na ditongacién. Partese
novamente do latin, cun exiguo repertorio de
ditongos, para explicar como o seu numero foi
crecendo nas linguas ibéricas, indicandose as
causas que levaron a esta multiplicacion de
ditongos: conservacién dun ditongo latino, es-
cision de vogais simples, encontro de duias vo-
gais como consecuencia da caida dunha con-
soante, encontro dunha vogal cun iode, etc.

Nas arredor de 200 péxinas que o capi-
tulo terceiro ocupa, Ramén de Andrés vai
debullando ben polo miudo as similitudes e

diferenzas na configuracién dos diversos sis-
temas consondnticos das linguas e varieda-
des ibéricas. Comeza neste caso a explicacion
ofrecéndonos unha caracterizacién sincrénica
do consonantismo ibérico, establecendo pri-
meiramente unha serie de tipoloxias xerais
(por exemplo, sistemas con ou sen oposicion
entre sibilantes xordas e sonoras, sistemas con
ou sen fricativas palatais, etc.) e describindo
logo un por un o estado actual dos diferentes
sistemas ibéricos. Non se esquece o autor do
consonantismo alleo 4 norma ou ao estandar,
ao que se refire ou ben a través de sucintas
anotacioéns, coma, por exemplo, as feitas para
explicar o alcance da gheada e do seseo gale-
gos; ou ben, cando a complexidade do caso o
require, a través dunha epigrafe especial coma
a aberta para explicar o sistema consonantico
andaluz en contraste co do casteldn estandar.
Logo desta caracterizacién sincrénica do con-
sonantismo ibérico moderno, percorremos da
man do autor a sUa intricada historia interna,
desde as suas orixe ata a configuraciéon que
hoxe en dia presentan os diferentes sistemas.
Partindo das consoantes latinas, achegamonos
a través destas paxinas ao desenvolvemento
peninsular de cada unha delas, tanto & sua evo-
lucidn tipica ou xeral coma &s transformacions
mais peculiares que se puideron producir nal-
gunha/s variedade/s en particular. Neste con-
cienciudo traballo, que imposible nos seria re-
producir aqui, contémplase en primeiro lugar
a evoluciéon do consonantismo simple; logo, a
evoluciéon dos grupos consonanticos latinos;
en terceiro lugar, as transformaciéns diversas
que deron lugar &s consoantes palatais e fi-
nalmente, as mudanzas acaecidas nos grupos
consonanticos romances.

Nivel morfosintdctico

Na segunda parte da sta Gramdtica compa-
rada (capitulos 4-17), Ramon de Andrés exa-
mina e describenos a mecénica morfosintac-
tica das linguas ibéricas. Dunha banda, desde
unha perspectiva sincrénica, o autor achéga-
se tanto a constitucién das diferentes pezas
que conforman a engrenaxe dos subsistemas
morfoldxicos coma a utilidade e funcién que
as devanditas pezas presentan dentro deles.
Doutra, desde a éptica da diacronia, Iévanos a
descubrir a orixe dos elementos morfosintacti-
cos e a sta evolucion no tempo. Coa meticulo-
sidade que caracteriza toda a obra, o autor tan-

to da conta das mudanzas mdis xerais, aquelas
que afectaron a un maior anaco do territorio
ibérico, coma daqueloutras mais particulares e
propias de areas relativamente pequenas.

Seguindo a estrutura candnica das grama-
ticas descritivas, esta parte dedicada ao estu-
do da morfosintaxe subdividese nas seguintes
seccions que ocupan cadanseu capitulo no
volume: o artigo (capitulo 4), o xénero (5), o
numero (6), os demostrativos (7), os posesivos
(8), os numerais (9), os indefinidos (10), os re-
lativos e interrogativos (11), os pronomes t6-
nicos (12), os verbos (13), os pronomes atonos
(14), os adverbios (15), as preposicions (16) e
as conxuncions (17).

Ainda que cada un dos capitulos presenta
unha organizacién interna diferente depen-
dente do elemento morfoldxico a tratar, na
maioria deles podemos detectar certos pun-
tos recorrentes, cuestions chave que, dun xei-
to ou doutro, o autor nunca esquece tocar.

Asi pois, achamos sempre un espazo in-
trodutorio dedicado a ofrecernos unha pa-
noramica xeral do subsistema morfoléxico
estudado nas diferentes linguas ibéricas. Estas
primeiras lifas de cada capitulo serven ao lec-
tor non especializado para familiarizarse coa
cuestién tratada e son quizais a parte na que
mellor se reflicten as similitudes entre os do-
minios. Penéiranse ao méaximo as diferenzas e
ofrécesenos unha caracterizacién basica que
resulta comun, na medida do posible, a todas
as linguas ibéricas ou a todas menos ao vasco.
Asi por exemplo, antes de centrarse nos pro-
cedementos particulares que en cada lingua
se seguen para formar o plural, comeza pola
formula xeral das linguas iberorromanicas (a
adicion de -s); antes de describir polo mitudo
cada un dos sistemas de demostrativos, co-
meza por explicar a sUa organizacién en dous
graos de deixe (no catalan e no aranés) ou en
tres (nas restantes linguas); antes de afondar
na complexidade dos sistemas verbais, come-
za ofrecéndonos unha ampla taboa sinoptica
na que se reflicten os trazos compartidos po-
las linguas ibéricas e tamén as suas principais
diferenzas, especialmente palpables no caso
do éuscaro.

Moi vinculada con esta parte na que se
pofien de manifesto os trazos morfosintacti-
cos que xunguen os diferentes dominios pe-
ninsulares, esta outra cuestion sempre tratada
tamén: a orixe dos elementos morfoloxicos.

A mesma xenética latina emparenta e outorga
semellanzas &s linguas romances ao tempo
que se incrementan as diferenzas coa lingua
vasca. Por poner outros exemplos extraidos
do volume, é a ascendencia latina a que fai
que en toda a peninsula posuamos un siste-
ma de numeracién decimal, agds o dominio
vasco, que presenta un sistema mixto deci-
mal-vixesimal; o latin tamén é a razén de que
todas as linguas romances posuan nos seus
sistemas analiticos de relativos e interrogati-
vos formas semellantes a que, quen, onde, can-
do, como,... fronte ao procedemento sintético
vasco a través de sufixos (-en, -ena, -enak) que
expresan eses valores.

Poderia parecer, chegados a este punto,
que foi un erro do autor ter incluido o éuscaro
neste manual. Ben que é certo que en moitas
das explicaciéons contrastivas parece darse
unha dicotomia vasco e restantes linguas, as
diferenzas son as mais das veces formais, dan-
dose unha equivalencia funcional que per-
mite e dd razén de ser & comparacion. Reto-
mando o exemplo anterior, o relativo que das
linguas romanicas é ben diferente no tocante
a stia forma do sufixo -(e)n empregado no do-
minio vasco; porén, ambas unidades tefien un
mesmo valor e funcién, o cal non deixa de ser
a fin de contas unha similitude. O propio Ra-
mon de Andrés explica na introducién da obra
os motivos que o levaron a ter tamén en conta
0 éuscaro no seu estudo:

;Qué tiene, pues, de comun y de comparable el
vasco respecto de las otras lenguas ibéricas? Mu-
cho. Y no solo porque cualquier lengua del mundo
comparte con cualquier otra una serie de rasgos o
tendencias estructurales en fonologia, gramética y
Iéxico, sino también porque el vasco lleva mas de
dos mil afios conviviendo y dejandose influir prime-
ro por el latin y después por los romances limitrofes,
lo que ha repercutido en su sistema de una manera
muy profunda, aunque la forma de sus palabras o
su estructura morfosintactica nos inviten a pensar
que estamos ante algo totalmente exotico (25).

Collendo o exemplo que o autor nos ache-
ga, se contrastamos o vasco egin dut co cas-
telan lo he hecho, non achamos, de primeiras,
nada en comun. Porén, estamos ante unha es-
trutura morfosintactica idéntica que se supdn
que o éuscaro adoptou dos romances vecinos:
pretérito con auxiliar ‘haber’ ou ‘ter’ Asi pois,
desde o noso punto de vista, non foi un erro
sendn un bo acerto incluir o vasco, deixar de
considerala lingua exdtica e afastada e facer

explicitas, ao carén das diferenzas, tamén as
semellanzas.

Volvendo ao punto no que estabamos,
dixemos que habia certos puntos chave tra-
tados sempre nos capitulos de morfosintaxe
e sinaldronse dous deles: a visiéon xeral dos
elementos morfoldxicos e a aproximacién xe-
ral & sua orixe. Xunto a estas cuestiéns que,
cribando as diferenzas, dotan de unidade os
diferentes dominios, o autor trata tamén ben
polo miudo as cuestions particulares de cada
lingua. Temos que volver aqui ao vasco onde,
por razéns obvias, as peculiaridades se multi-
plican; cuantitativamente falando, en nove dos
catorce capitulos que conforman esta parte
hai unha epigrafe dedicada expresa e exclusi-
vamente a escarvar na morfosintaxe éuscara.
Ainda que sen epigrafes tan diferenciadas e
marcadas, non desatende tampouco o autor
o caracteristico das restantes linguas. Asi, prés-
taselle atencién tanto s disimilitudes formais
coma 3s diverxencias funcionais. Como exem-
plos das primeiras podemos sinalar o trata-
mento das segundas formas do artigo, presen-
tes soamente nalguns dominios; a descricion
dos distintos procedementos seguidos nas lin-
guas para formar o feminino ou das diferenzas
nas conxugacions verbais. Pola sta banda, as
discrepancias na aparicion e combinaciéon do
artigo, os usos concretos e especializados das
preposiciéns ou as funciéns non argumentais
dos pronomes atonos (reflexivo de interese,
dativo de solidariedade), cuestiéns tocadas
polo autor, sérvennos para ilustrar o tratamen-
to das diferenzas funcionais.

Ao longo destas lifas fixemos fincapé en
varios momentos na profundidade e meticu-
losidade do traballo de Ramoén de Andrés, es-
forzado en non quedar na codia dos sistemas
lingUisticos e en achegarse ben tanto & sua
evolucién interna coma as diferentes varian-
tes que conforman os seus miolos. Ainda que,
tal e como xa se comentou, nas suas carac-
terizacions toma como primeira referencia o
estandar, non ignora De Andrés as restantes
variedades sendn que, ao contrario, vai dan-
do conta de certos trazos dialectais que el
considera que non deben pasarse por alto.
Alguns exemplos para o ambito galego do
tratamento destas variantes diatopicas poden
ser as referencias que fai 4 gheada, ao seseo,
4 ditongacion de Goian, &s vogais nasais dos

Ancares, a resultados de -ANA coma a irmdn, a
mazdn, a mardn ou aos plurais ladrds e ladrois
e cas e cais. Nun tratado que abrangue todas
as linguas da peninsula, que aproxime a lupa
para ver o que ocorre en pequenos recunchos
coma en Goian ou nos Ancares, parécenos
abondo ilustrativo do complexo e laborioso
traballo do autor, tratando de darnos ao longo
de todo o volume tanto unha visién xeral das
cuestions tratadas coma os seus pormenores
mais concretos. Claro estd, a pesar da densi-
dade do volume, seria imposible reunir nel
todas as mudanzas e todos os fenémenos que
afectaron e afectan &s linguas peninsulares.
Extraendo da obra alguin outro exemplo do
dominio galego, ao explicar o efecto pechador
das consoantes nasais nas vogais tonicas [€] e
[2] en palabras coma DENTE, TEMPUS, DOMINU ou
FONTE, non sinala o autor que en parte do terri-
torio galegéfono a nasal non actua sobre a vo-
gal, mantendo a sua apertura etimoldxica. Do
mesmo xeito, ao referirse ao emprego do arti-
go con nome propio sinala que neste contexto
nunca se usa en galego, agas cando se lle que-
re dar ao enunciado unha carga connotativa
ou, ao describir a forma do pronome persoal
ténico de segunda forma soamente inclde ti,
contrastando a forma galega coa portuguesa;
pasa por alto nestes casos que en amplas dreas
orientais a forma tu e enunciados coma a Ana
e 0 Manuel son os normais e habituais. Tendo
que limitar dalgun xeito o nivel de concrecién,
o autor ofrécenos nestes casos un achega-
mento mais global, sen reparar desta vez nas
variantes diatopicas dos fendmenos tratados.
Como xa se sinalou, xa De Andrés avisa deste
aspecto metodoldxico na introducién:
En la caracterizacion de cada lengua y de sus varie-
dades nos servimos primeramente de la referencia
de la variedad estandar o normativa (...), que si
bien supone una fijacién “artificial” respecto de la
auténtica realidad dialectal, ofrece una correspon-
dencia y reflejo con tal realidad en tanto consiste en
una seleccién de algun tipo dialectal existente (22).
En conclusién, a obra que vimos de co-
mentar constitle, desde o noso punto de
vista, unha imprescindible ferramenta tanto
para o lector non experto que procure un pri-
meiro achegamento & configuracion interna
das linguas ibéricas coma para o especialista
que busque revisar, sistematizar ou profun-
dizar os seus cofecementos neste ambito.
A Gramdtica comparada de las lenguas ibéri-

cas é, en definitiva, unha viaxe transversal no
tempo e no espazo polas linguas da penin-
sula. Dunha banda, guiados polo autor mo-
vémonos a través dos séculos, desde o 2014
ata os primeiros anos da nosa era, para descu-
brirmos canda el a orixe, os aconteceres e 0s
avatares que deron lugar ao estado actual que
hoxe en dia presentan os sistemas linglisticos
do noso arredor. Doutra, percorremos da man
de Ramon de Andrés toda a peninsula, dunha
punta 4 outra, desde Fisterra ata LEmporda e
desde Irun ata Tarifa, pasando e deténdonos
tamén en pequenos recunchos da xeografia
linglistica ibérica.

